
Hubungan seorang Muslim dengan lainnya

 (1) Sabda Nabi (S.A.W): 0LQۊ�XVQL�LVOƗPL�DO�PDU¶L��

WDUNXKX�PƗ�OƗ�\DµQƯK.

 Ertinya: “Dari kebaikan Islamnya seseorang

itu, tak mengambil tahu urusan orang lain.”

 Maksudnya: Sifat tidak suka mengambil tahu

akan hal orang lain yang tidak kena mengena dengannya,

itulah salah satu tanda keislaman yang baik bagi

seseorang. Bermakna, jika suka mengambil tahu

(peduli) akan hal orang, menandakan keislamannya

tidak baik.

 (2) Sabda Nabi (S.A.W): /Ɨ�\X¶PLQX�DۊDGXNXPۊ�DWWƗ�

\XۊLEED�OL�DNKƯKL�1\XۊLEED�OL�QDIVLK

 Ertinya: “Tiada beriman seseorang kamu sehingga

ia mengasihi saudaranya sebagaimana ia mengasihi

dirinya sendiri.”

 Maksudnya: Kesempurnaan iman seseorang itu

diukur dengan kasih sayang yang dipunyainya. Hendaklah

ia mengasihi orang lain sebagaimana ia suka

orang lain mengasihi dirinya, dan janganlah ia

menyakiti orang lain sebagaimana ia tidak suka

orang lain menyakiti dirinya. Bermakna, sempurnalah

iman seseorang itu jika telah ada perasaan kasih

1 Dalam teks Qalam bertulis:�µ\XۊLEED�OL�DNKƯKL�PƗ�\XۊLEED�OL�QDIVLK¶�sedangkan ayat sebenar ialah µ\XۊLEED�OL�DNKƯKL��PƗ��\XۊLEED�OL�QDIVLK¶

sayang seperti ini, dan musnahlah keimanannya jika tak ada

kasih sayang yang seperti ini.

 (3) Sabda Nabi (S.A.W): DO�PX¶PLQX�OL�DO�PX¶PLQL�

ND�DO�EXQ\ƗQL�\DVKXGGD�EDµڲXKX�EDµڲD

 Ertinya: “Hubungan seorang mukmin dengan seorang

mukmin yang lain itu adalah diibaratkan sebuah bangunan

yang setengahnya menguatkan setengah yang lain.”

 Maksudnya: Kalau semua orang mukmin itu mau

bersatu, nescaya terbentuklah suatu tenaga yang maha

besar tegap dan kukuh ibarat bangunan yang dibina dari

batu, pasir, simen dan air. Tetapi jika mereka

berpecah belah – disebabkan bersenget-senget hati dan

berdengki-dengkian – mustahil akan terbentuk suatu

tenaga yang besar yang diperlukan oleh umat Islam.

Mustahil setitik air, atau sebutir pasir atau

sebiji batu masing-masing dapat membina bangunan. Tetapi tidak

mustahil jika mereka yang kecil-kecil ini telah bersatu

dan berpadu, akhirnya merupakan suatu kenyataan.

         *       *       *

Peribahasa orang-orang Arab.

 (1) Tiap-tiap yang datang itu dekat

 Maksudnya: Perkara-perkara yang akan datang itu janganlah

3HWLNDQ�.XQWXP�.XQWXP�%XQJD

Halaman ini kami hiasi dengan kuntum-kuntum bunga yang kami telah petik di sana sini. Kepada siapa yang

meminatinya, silalah pula menyuntingnya.

dicuaikan – bukannya dia bertambah jauh – bahkan

hendaklah diambil berat, kerana dia semakin dekat.

 (2) Telur yang ini hari lebih baik dari ayam

yang dijanjikan esok.

 Maksudnya: Jangan mengharap-harapkan sesuatu yang

belum tentu akan didapat, tetapi yang sudah tentu dan

pasti itu jangan pula ditolak walaupun merupakan

sebutir telur yang akan diterima ini hari. Dia lebih

baik dari seekor ayam yang akan didapat tetapi esok

- yang bererti belum tentu.

 (3) Tak usah menjawab orang jahil itu

pun jawab.

 Maksudnya: Bertengkar dengan orang yang jahil itu

tidak ada gunanya. Lebih baik diam daripada melayaninya.

Kerana mendiamkan leteran orang yang jahil itu, adalah

merupakan jawapan yang tepat kepadanya.

 (4) Adab seseorang lebih baik dari emasnya.

 Maksudnya: Adab dan budi pekerti seseorang

itu tidak dapat diperjual belikan, sedang emas

dan kekayaan boleh dicari dan ditukar ganti.

 (5) Balasan itu adalah daripada jenis amalan.

 Maksudnya: Jikalah ada misalnya seseorang itu

menyesali nasibnya kerana ditimpa suatu kemalangan,

VHGDULODK�GLUL�VHQGLUL�GDQ�LQVDÀDK�EDKDZD�PXQJNLQ

kemalangan yang menimpanya itu adalah merupakan balasan dari

perbuatan yang pernah dilakukan atau oleh leluhurnya yang

pernah melakukannya.

         *       *       *

.DWD�NDWD�,PDP�6KD¿¶L�

 (1) Engkau tak mungkin dapat memberikan kepuasan

kepada semua orang, oleh itu perbaikilah hubungan yang

ada dengan Allah dan jangan ambil endah tentang orang lain.

 (2) Sebaik-baik sifat untuk di dunia dan akhirat

itu lima: kaya dengan budi, menghentikan gangguan,

PHQFDUL�UH]HNL�\DQJ�KDODO��EHUSDNDLDQ�WDTZD�GDQ�\DNLQ

kepada Allah dalam segala hal.

 (3) Tiang kehormatan itu empat: baik laku,

dermawan, merendah diri dan berterima kasih.

 (4) Jangan engkau ajak berunding akan orang

yang di rumahnya tak ada tepung.

 Maksudnya: Jika hendak mengajak seseorang itu

EHUXQGLQJ�DMDNODK�RUDQJ�\DQJ�¿NLUDQQ\D�GLWXPSXNDQ

semata-mata kepada perkara-perkara yang hendak dirundingkan. Kalau

¿NLUDQQ\D�VHGDQJ�UXQVLQJ�NHUDQD�PHPLNLUNDQ�GL�UXPDKQ\D

anak isterinya tidak makan, nescaya payahlah hendak

PHQGDSDWNDQ�EXDK�¿NLUDQQ\D�\DQJ�EHQDU�EHQDU�WXOXV�

         *       *       *

1DVLKDW�/XTPDQ�NHSDGD�DQDNQ\D�

 (1) Hai anakku! Jangan engkau ketawa walhal

tak ada dipelikkan. Jangan engkau berjalan dengan tidak

ada adab. Dan jangan menanyakan perkara yang bukan

menjadi urusanmu.

 (2) Hai anakku! Sesungguhnya orang yang suka

mengasihi itu akan dikasihi. Orang yang diam menutup

mulutnya itu akan selamat. Orang yang bercakap yang baik

akan beruntung. Orang yang bercakap yang salah berdosa.

Dan siapa yang tidak dapat menguasai lidahnya akan

menyesal.

         *       *       *

Kata-kata para pujangga.

 (1) Tiga perkara menjadi punca: iaitu

rajinnya pangkal kaya, malas pangkal papa, dan rakus

pangkal penyakit.

 (2) Siapa yang tak dapat membezakan antara yang

baik dengan yang buruk, campurkan sahaja dia dengan

binatang.

 (3) Sebaik orang yang menjadi kawan, ialah

yang mahu memperingatkan kawannya dan menunjukkan ke jalan

yang baik.

 (4) Perkara yang paling payah kepada seseorang ialah

mengenal dirinya sendiri.

 (5) Perkara yang paling celaka ialah, seorang yag

berilmu tetapi tidak digunakan ilmunya.

 (6) Seorang yang tidak beradab, samalah seperti

tubuh yang tidak bernyawa.

 (7) Siapa yang menyukai sesuatu, kerap kali

ia menyebut-nyebutkannya.

 (8) Orang yang jahil itu menjadi musuh

kepada dirinya sendiri, jadi bagaimana dia hendak

menjadi teman kepada orang lain?

 (9) Sebaik-baik kata itu, ialah yang sedikit dan

memberi erti.

 (10) Siapa yang bertanam duri, hasil yang

dipotongnya tak lain hanyalah duri.

         *       *       *

6XUDW�GDUL�PXNLPLQ�0HOD\X�0DNNDK

Kedatangan Tengku Abdul Rahman tak disambut dengan meriah

 Makkah pada 1 August, 1963 kami penuntut-penuntut

Melayu dan warganegara Melayu yang bermukim di Makkah merasa

dukacita keran tidak dapat hadir menyambut bapa

Malaysia ke tanah suci.

 Sebenarnya pihak FRXQFLO Malaya di Jeddah hanya

menjemput dan mengkhaskan sebanyak sepuluh orang

sahaja untuk menyambut kedatangan Tengku Abdul Rahman

di pengkalan terbang Jeddah – bukanlah baik sekiranya

kami beramai-ramai menunggu kedatangan beliau itu?

 Maka kedalangan2 beliau kali yang kedua ini tidak

berapa meriah oleh sebab sedikit sangat bilangan

penuntut-penuntut Melayu yang hadir bukankah penuntut-penuntut Melayu

yang berada di Hijaz lebih daripada 200 orang? Dan kami

penuntut-penuntut dan warganegara Melayu senghaja3 tidak

diundang di dalam majlis ramah tamah di antara Tengku dengan

penuntut-penuntut yang diadakan di pejabat Konsulat Persekutuan

Tanah Melayu di Jeddah di majlis tersebut Tengku tertanya-tanya

di mana lagi penuntut-penuntut di sini nampaklah bahawa di pihak

FRXQFLO tidak bersimpati dengan penuntut-penuntut atau ada udang

di sebalik batu. Dan diharap kepada pihak council

di Jeddah akan sedar di atas sambutan yang tidak teratur

dan serba serbi kurang.

    Dari mukimin Melayu Makkah

   Kiriman Uthman Muhammad Tayyib.

1 Dalam teks Qalam  bertulis: ‘kedalangan’ sedangkan ejaan sebenar ialah ‘kedatangan’
2 Ejaan sebenar ialah sengaja


